
　〈了無瑕疵亦可以備意外不測之後自古豈有人主密疾不及與臣相接獨與近侍數人共之而可以還和半〉

　〈之福哉〉

上大漸惟太監陳敬蘇進二人在左右乃謂之日朕疾殆

不可爲矣爾等與張銳可召司禮監官來以朕意達　皇

太后天下事重其與內閣輔臣議處之前此事皆由朕而

誤非汝衆人所能與也俄而　上崩于豹房敬進奔吿

慈壽皇太后乃移殯于大內是日傳遺旨諭內外文武羣

臣以朕疾彌留儲嗣未建朕皇考親弟興獻王長子年巳

長成賢明仁孝倫序當立巳遵奉　祖宗兄終弟及之文

吿于　宗廟請于　慈壽皇太后卽日遣官迎取來京嗣

皇帝位奉祀　宗廟君臨天下又傳　慈壽皇太后懿旨

諭羣臣曰皇帝寢疾彌留巳迎取興獻王長子來京嗣皇

帝位一應事務俱待嗣君至日處分于是司禮等監太監

谷大用韋霦張錦內閣大學士梁儲定國公徐光祚駙馬

郡尉崔元禮部尙書毛澄奉金符以行初司禮監官以太

后命至內閣與大學士楊廷和等議所當立者旣定入白

太后取旨廷和等候于左順門頃之吏部尙書王瓊排掖

門入厲聲曰此豈小事而我九卿顧不與聞耶衆不答瓊

意乃阻○是日又傳遺旨令太監張永武定侯郭勛定邊

伯朱泰尙書王憲選各營馬步官軍防守皇城四門京城

--

九門及草橋蘆溝橋等處東廠錦衣衛緝事衙門及五城

廵視御史各督所屬廵邏母得怠玩又傳遺旨豹房隨侍

官軍勞苦可憫令永勛泰憲提督統領加意撫恤罷威武

團練營官軍還營各邊及保定官還鎮輩各處皇店管店

官校井軍門辦事官旗校尉等各還衛其各邊鎮守太監

留京者亦遣之哈密及土魯番佛郎機等處進貢夷人俱

給賞令還國豹房番僧及少林寺和尙各處隨帶匠役水

手及敎坊司人南京馬快船非常例者俱放遣巳上數事

雖奉　上遺旨實內閣輔臣請于太后而行者皆中外素

稱不便故釐革最先云

　〈鄭曉曰　帝英武闌斷豁達雖屢廵遊而臣民無恐兵革時起而賦役不煩狎美候幸而果于用法不相假借〉

　〈大漸之際爲天下得人竟開太平之治也〉

奉　皇太后懿旨下江彬詔獄論死籍其家

　〈詹濤曰昔司馬光以天地生財止有此數不在官則在民然自今日觀之不在官不在民皆在權貴貪黷之家〉

　〈如正德末年抄没江彬家產黃金士十櫃每櫃一千五百兩銀二千二百櫃每櫃二千兩金銀雜首籂五百一〉

　〈十箱金銀錫鍋四百營餘物不可騰數夫以此等錢財使移之于賑民則可以得民之心移之于餉軍則可以〉

　〈倍軍之氣而乃藏之于權幸私家以致百姓困窮府庫空虛如之何其可也愚按正德中抄没權㚥貨財狼籍〉

　〈之數惟劉瑾錢寧江核三人略見于記載而其富河啻敵國況合羣奸貨與衆義子各鎮守諸逆黨宸濠臧賢〉

　〈畢眞盧明秦用之籍没其數又當何如耶先年玩法之人事敗旣巳伏誅而近日錢寧家又復搜出題奏木四〉

　〈十餘件江彬阻抑邊情本一百三十六件其餘諸隱藏不報本又數百伴以此欺蔽可爲寒心〉

